
,,ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილების შესრულების მიზნით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის  #01-213/ო ბრძანებით შექმნილი უწყებათაშორისი კომისიის საქმიანობის ანგარიში[footnoteRef:1] [1:  ანგარიში შედგენილია ,,ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილების მე-3 მუხლის მე-15 პუნქტით გათვალისწინებული ვალდებულებების ფარგლებში.
] 

15 მაისი - 31ივლისი
2020 წ.
2020 წლის 15 მაისიდან 31 ივლისის ჩათვლით, კომპენსაციის მიმღებ პირთა ერთიან სარეგისტრაციო ბაზაში სულ დარეგისტრირდა 251 690 პირი. აქედან 1703 პირს გაუუქმდა სისტემაში რეგისტრაცია, რადგან ამ პირებმა ერთდროულად დააკმაყოფილეს N286 დადგენილებით დამტკიცებული სახელმწიფო პროგრამის მე-2 მუხლის პირველი პუნქტის „ა“ და „ე“ ან „ვ“ ქვეპუნქტის პირობები და ამავე მუხლის მე-3 პუნქტის თანახმად ისინი ვეღარ იქნებოდნენ ერთჯერადი 300 ლარიანი კომპენსაციის მიმღები პირები და მათთვის ხორციელდება 200 ლარიანი კომპენსაციის გადარიცხვა.
რეგისტრირებული 251 690 პირიდან:
· 36 589 იყო საზღვარგარეთ სეზონურად მომუშავე პირი, 
· 90 773 პირი გახლდათ რეგისტრირებული თვითდასაქმებული, ვისთვისაც კომპენსაციის გადარიცხვა ხორცილედებოდა არაკომისიური წესით,  
· დანარჩენი 124 328 პირის განცხადების განხილვა კი მოხდა კომისიური წესით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის  #01-213/ო ბრძანებით შექმნილი უწყებათაშორისი კომისიის მიერ.
საქართველოს მთავრობის 2020 წლის 04 მაისის №286 დადგენილებაში 2020 წლის 14 აგვისტოს N505 ცვლილების თანახმად კომპენსაციის მიღების უფლება განესაზღვრა იმ პირებსაც, რომელიც აღნიშნულ სარეგისტრაციო პორტალზე დარეგისტრირდა განმცხადებლად 2020 წლის 1 აგვისტომდე, მაგრამ ვერ შეძლო N286-ე დადგენილებით გათვლისწინებული ეკონომიკური საქმიანობის დამდასტურებელი დოკუმენტაციის წარმოდგენა.
დღეის მდგომარეობით 300 ლარიანი კომპენსაცია მიიღო 248 286 პირმა, ჯამში გადარიცხულია 74 485 700 ლარი. აღნიშნული ერთჯერადი კომპენსაცია მიიღეს შემდეგი პროფესიის მოქალაქეებმა: ბაზრობისა და სხვადასხვა ტიპის მოვაჭრეებმა, მძღოლებმა, მათ შორის ლიცენზირებულმა ტაქსის მძღოლებმა, ძიძებმა, გიდებმა, მომსახურების სფეროს მუშაკებმა, ხელოსნებმა და ასე შემდეგ.
საბანკო ანგარიშის ხარვეზის გამო სახელმწიფო ხაზინიდან მობრუნებულია 459 პირისთვის გადარიცხული კომპენსაცია - ჯამში 137 700 ლარი. აღნიშნულ პირებს გაეგზავნათ შესაბამისი შეტყობინება და მიეცათ საბანკო ანგარიშების კორექტირების საშუალება, კომპენსაციის მიღების მიზნით.
1691 პირზე ვერ მოხერხდა კომპენსაციის გადარიცხვა რადგან ისინი არ მიეკუთვნებოდნენ დადგენილებით განსაზღვრული კომპენსაციის მიმღებ პირთა წრეს[footnoteRef:2] ან კომპენსაციის მიღებამდე დაუფიქსირდათ გარდაცვალების სტატუსი. [2:  პროგრამის პირველი მუხლის მეორე პუნქტის მიხედვით კომპენსაციის მიმღებ პირთა წრეს მიეკუთვნებიან მხოლოდ საქართველოს მოქალაქეები, უცხო ქვეყნის მოქალაქეები მუდმივი ბინადრობის მოწმობით ან მოქალაეობის არქმონე, ლტოლვილის ან ჰუმანიტარული სტატუსის ქვეშ მყოფი პირები დროებითი ბინადრობის მოწმობით.] 

